ՀԻՄՆԱՎՈՐՈՒՄ 

««Հայաստանի հանրապետության կառավարության 2009 թվականի հուլիսի 16-ի 809-N որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման անհրաժեշտության վերաբերյալ

1. Իրավական ակտի անհրաժեշտությունը (նպատակը) - «Հայաստանի հանրապետության կառավարության 2009 թվականի հուլիսի 16-ի 809-N որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունումը  Հայաստանի Հանրապետության կառավարության 2013 թ. մայիսի 23-ի նիստի «Համընդհանուր լաբորատոր ցանցի ստեղծման ռազմավարական ծրագրին և 2013-2014 թվականների միջոցառումների ցանկին հավանություն տալու մասին» N 20 արձանագրային որոշման հավելված 2-ի 2-րդ կետի 1-ին ենթակետի պահանջն է: Միջազգային առողջապահական (բժշկասանիտարական) կանոնների (2005 թվական)` Հայաստանի Հանրապետությունում  ներդրման գործընթացում նշանակալի կարողություն է համընդհանուր լաբորատոր ցանցի/ լաբորատոր համակարգի ձևավորումը: Հայաստանի Հանրապետությունում լաբորատոր համակարգն իր ներկայիս կառուցվածքով չի գործում որպես համապարփակ ցանց: Համընդհանուր լաբորատոր ցանցի կառավարման և համակարգման մեխանիզմների զարգացման նպատակով անհրաժեշտ է Միջազգային առողջապահական կանոնների հարցերով ազգային համակարգող մարմնի գործառույթները լրամշակել համընդհանուր լաբորատոր ցանցի տեսակետից:
2. Ընթացիկ իրավիճակը և խնդիրները – Հայաստանի Հանրապետությունն ունի բարդ լաբորատոր համակարգ` կազմված  պետական և մասնավոր, ինչպես ինքնուրույն իրավաբանական անձի կարգավիճակ ունեցող, այնպես էլ տարբեր հաստատությունների կազմում գործող լաբորատորիաներից, որն իր ներկայիս կառուցվածքով չի գործում որպես համապարփակ ցանց: Լաբորատոր ոլորտում ընդհանուր համակարգման աշխատանքները մասամբ են կանոնակարգված: 
3. Տվյալ բնագավառում իրականացվող քաղաքականությունը - Հայաստանի Հանրապետության կառավարությունը 2013 թ. մայիսի 23-ին ընդունել է «Համընդհանուր լաբորատոր ցանցի ստեղծման ռազմավարական ծրագրին և 2013-2014 թվականների միջոցառումների ցանկին հավանություն տալու մասին» N 20 արձանագրային որոշումը, որով նախատեսված է Հայաստանի Հանրապետությունում ձևավորել համընդհանուր լաբորատոր ցանց, որն արդյունավետորեն կմիավորի հանրային առողջապահական, այդ թվում` գերատեսչական, անասնաբուժական, սննդի անվտանգության և այլ ոլորտների, գիտական և մասնավոր լաբորատորիաները` ապահովելով ինտեգրացված լաբորատոր համակարգի գործունեությունը, փորձաքննությունների բարձր որակն ու ծախսարդյունավետությունը` երաշխավորելով արդյունավետ հաղորդակցություն, համաճարակաբանական և անասնահամաճարակաբանական հսկողության համակարգի համար անհրաժեշտ տվյալների և համապատասխան արձագանքման կարողությունների զարգացում, երկրում միջազգային ստանդարտների ներդրում` հետևաբար ապահովելով Միջազգային առողջապահական կանոնների (2005 թվական) պահանջների կատարումը: Հայաստանի Հանրապետության կառավարության 2009 թվականի հուլիսի 16-ի «Միջազգային առողջապահական (բժշկասանիտարական) կանոնների հարցերով ազգային համակարգող մարմին ճանաչելու և Միջազգային առողջապահական (բժշկասանիտարական) կանոնների հարցերով ազգային համակարգող մարմնի լիազորությունները սահմանելու մասին»» N 809-Ն որոշմամբ «Միջազգային առողջապահական (բժշկասանիտարական) կանոնների» հարցերով ազգային համակարգող մարմին է ճանաչվել ՀՀ առողջապահության նախարարությունը, սահմանվել են նրա լիազորությունները:
4. Կարգավորման նպատակը և բնույթը - Նախագծով Միջազգային առողջապահական կանոնների հարցերով ազգային համակարգող մարմնի գործառույթները լրացվում են համընդհանուր լաբորատոր ցանցի տեսակետից: 
5. Նախագծի մշակման գործընթացում ներգրավված ինստիտուտները և անձիք - Հայաստանի Հանրապետության կառավարության որոշման նախագիծը մշակվել է  Հայաստանի Հանրապետության առողջապահության նախարարության աշխատակազմի իրավաբանական վարչության և «Հիվանդությունների վերահսկման և կանխարգելման կենտրոն» ՓԲԸ մասնագետների կողմից: 
6. [image: image1.wmf]Իրավական ակտի կիրառման դեպքում ակնկալվող արդյունքը - Իրավական ակտի նախագծի ընդունման դեպքում Միջազգային առողջապահական կանոնների հարցերով ազգային համակարգող մարմնի գործառույթները կլրացվեն համընդհանուր լաբորատոր ցանցի տեսակետից, ինչը կնպաստի Հայաստանի Հանրապետությունում Միջազգային առողջապահական (բժշկասանիտարական) կանոնների կիրառման, վարակիչ հիվանդությունների կանխարգելման և դրանց դեմ պայքարի միջոցառումների, ինչպես նաև համընդհանուր լաբորատոր ցանցի ձևավորման գործողությունների արդյունավետ համակարգմանը:

       ԴԵՐԵՆԻԿ ԴՈՒՄԱՆՅԱՆ
� CONTROL ArGrDigsigCtrl \s ���








[image: image2.wmf]_1447772297.unknown

